Анаға сәлем

Мереке күніңмен
Қарсы алам өзіңді
Сәбилік үніммен
Арнаймын сөзімді
Қ-сы:

Көргенше алаңмын
Аңсаймын, толғанам
Қабыл ал балаңның
Сәлемін жолдаған

Бөбегің оянса
Ұйқыңнан мың тұрдың
Гүліңмен балауса
Көктемдей құлпырдың
Қ-сы:

Аялап алақан
Әлпештен өсірген
Аяулы жан анам
Қатемді кешірген
Қ-сы:

Сырымды ұғатын
Өзіңсің қуатым
Күнімсің шығатын
Айымсың туатын
Қ-сы:
Айтшы жаным
Не болғанын маған айтшы
Көңілсіздік менде сондай
Сенде мені түсінсеңші
Сенсіз өмір сүру қандай
Жүруші едің көп сөйлемей
Кездесуге кейде келмей
Сонда да маған қымбатсың
Махаббат жоқ маған сендей
Қ-сы:

Айтшы жаным тек шыныңды
Түсінбедім мен сырыңды
Сұрап сенен өтінерім
Және арнап өз жырымды

Мен жоқта біреу сенің
Жүрегіңді жаралаған
Мен жоқта біреу сенің
Бар ойыңды мазалаған
Сенсіз өмір сүру маған
Өте ауыр және қиын
Бақытыңды тапсаң егер
Сала алмаймын саған тыйым
Қ-сы:

Есіңде ме сол бір кездер
Қыдырушы ек айлы түнде
Ұмытсамда сол күндерді
Ұмытпаймын мәңгі өзіңді
Жерге тастап шын сөзімді
Тапсаң егер шын досыңды
Бақытты бол сүйгеніңмен
Босатамын мәңгі өзіңді
Ак тілек

Айналдым ән сүйер ақ тілектің
Бақытқа балап келген
Жүзіңнен нұрланған тәттілік мұң
Біздерге қанат Берген
Көздерді көргенде үміт толған
Шат көңіл шарп ұрады
Жүректе оянып қалыпты арман
Ақ қанат ән туады
Қ-сы:

Дабыл қаққан шапалақпен
Жалындатқан шапағатпен
Баршаңызға бас иеміз
Мөлдір шексіз махаббатпен

Ел еркелеп ерке етем ерке көңіл
Бой бермей қайғы мұңға
Сіздермен басталады ертек өмір
Тербейді айданыңда

Ән-жырға талассыз бәрі құштар
Нұр тұнған көздеріңнен
Біздерде тарқамаз сағыныш бар
Арналған өздеріңізге
Қ-сы:

Ақ сәулем

Сүйкімді аққу жазып қанатын
Біздің көлден ұшып қонатын
Менің сәулем, ал менің сәулем
Сол аққудан сұлу болатын
Менің сәулем, ал менің сәулем
Сол аққудан сұлу болатын
Қ-сы:

Айналайын Ақсәулем
Үміт отын жақ сәулем
Аққуым боп көлімнің
Самғашы бүгін
Күндей күліп арайлым
Келе ме деп қараймын
Бақытты бол өмірде
Арманым менің

Жұлдыздыраын шашып қарадым
Ай күнім деп күліп жанатын
Менің сәулем, ал менің сәулем
Менің сәулем сұлу болатын
Менің сәулем, ал менің сәулем
Менің сәулем сұлу болатын
Қ-сы:

Кетеріңде жымындап едің
Күліп атқан сұлу таң едің
Табылмайды енді қайтадан
Табылмайтын сұлу таң едің
Табылмайды енді қайтадан
Табылмайтын сұлу таң едің

Достарым

Толтырады бір көңілдің отын достарым
Қатемді түзеп, жол тапсам, дұрыс қостадың
Қиналған шақта бөлісіп жүрек жылуын
Жүріндер сендер қолықтан демеп, достарым
Қ-сы:
Жабыққан сәтте қас қағым
Жанынды ұғар басқа кім?
Жаңа бір әуен бастадым
Сендерге арнап, достарым!

Десек те қашан баянсыз достан түңіл деп
Қаншама арзан мінезге куә жұмыр жер
Асылдар аз ба жаныңды қияр дос үшін?
Соларға тағдыр өкінбей өтер ғұмыр бір
Қ-сы:
Сағыныш толы кеудені кернеп жыр көшкін
Достықтың келдім сазына ән мен үн қосқым
Өтермін мынау өлшеулі ғана тірліктен
Биіктен сайлап орнын адал шын достың
Қ-сы:

Жайлаукөл кештері

Алаулап күн батса қырды асып
Кетуші ек, қалқатай, сырласып
Ұмытсам сол күнді, сол күнді кеш мені
Есте ғой, дариға, Жайлаукөк кештері

Ай туып, жұлдыздар жанғанда
Қол созып көктегі арманға
Жүрген кез жүректен, жүректен өшпеді
Жақсы еді-ау, дариға Жайлаукөк кештері

Мүлгіген тыныштық, айдала
Шу бойы ырғалып жай ғана
Гүлдерді тербетіп самалдың ескені-ай
Аңсаттың, дариға, Жайлаукөк кештері-ай

Іздедім сені

Іздедім сені бімедім сені
Қайдасың қалқам қай жақта
Жаныммен құлап қалдың-ау ұнап
Кез болып маған бейуақта
Жаныммен құлап қалдың-ау ұнап
Кез болып маған бейуақта

Өкініш көміп барады сөніп
Үміттің шоғы азайып
Өңім бе екен түсім бе екен
Қапыда көрген ғажайып
Өңім бе екен түсім бе екен
Қапыда көрген ғажайып

Коблеңкең көлбеп көрінсе сен боп
Қуаныш етер мен пенде
Жалт етші дәтке бір ғана сәтке
Сүретің қалсын кеудемде
Жалт етші дәтке бір ғана сәтке
Сүретің қалсын кеудемде
Өзіңді аңсап

Өзіңді аңсап өтеді көктем өтер күз
Аңсаумен өткен өмірге мынау не етерміз
Көрсем деп шіркін іздеген мәңгі бір-бірін
Көк аспандағы ай менен күндей екенбіз
Қ-сы:
Жаным-ау менің жағама таққан тұмарсың
Жалғанда жалғыз жабығып жүрген шығарсың
Ұнарсың талай бір көрген жанға ұнарсың
Өмірде бірақ өзіме ғана сынарсың

Көркемім сені көрсем де жақсы өзгеден
Қиналдым соны айта алмай саған сөзбенен
Сен тұрған ауыл ел жұрттың неткен бақытты
Өзіңді күнде жүретін көріп көзбенен
Қ-сы:
Жаным-ау менің жағама таққан тұмарсың
Жалғанда жалғыз жабығып жүрген шығарсың
Ұнарсың талай бір көрген жанға ұнарсың
Өмірде бірақ өзіме ғана сынарсың
Қ-сы:
Сенің көзің
Сенің көзің түпсіз терең
Тұңғиықтан жаралған
Сонда жатыр менде жүрген
Орындалмас бар арман
Қ-сы:
Сенің жүзің көкте күннен
Жерде гүлден нәр алған
Шашың сенің жан баспаған
Жапандағы қара орман

Қас-кірпігің қарлығаштың
Қанатындай қап-қара
Үлбіреген жүзің сенің
Ақ жібекпе мақта мА
Қ-сы:
Әсем басың әп-әдемі
Мүсініңе шақ қана
Шиедейін еріндерің
Қызарып тұр шоқтана

Толықсыған тұла бойың
Шыбық па екен тал ма екен
Бейнең сенің баяу атқан
Жазғы шұғыла таң ба екен
Қ-сы:
Күлкің сенің шашылған нұр
Сөзің кәусар бал ма екен
Бұл ғаламда сенен асқан
Сірә біреу бар ма екен
